
ARSYETIM PARALEL

Jemi dakord pér prishjen e vendimit té Kolegjit Penal t& Gjykatés sé Larté dhe dérgimin e
céshtjes pér shgyrtim po né kété gjykaté, por konkluzioni yné mbéshtetet né njé arsyetim tjetér.

Thelbi i vendimit té shumicés pérgendrohet né até, se pretendimet e ngritura nga kérkuesit
jané té njé karakteri té réndésishém kushtetues dhe pér pasojé, Gjykata e Larté duhet té kishte mbajtur
njé géndrim té shprehur lidhur me to. Pér pasojé, sipas shumicés, pa u shprehur Gjykata e Larté lidhur
me kéto pretendime, nuk mund té shprehet Gjykata Kushtetuese.

Eshté e vérteté se pretendimet e parashtruara nga kérkuesit, né pérgjithési, kané té b&jné me
parime té réndésishme kushtetuese, té cilat ndikojné né njé masé t¢ madhe né kushtetutshmériné e
procesit té zhvilluar nga gjykatat e zakonshme. Kéto pretendime jané ngritur edhe né Kolegjin Penal té
Gjykatés sé Larté, por ky kolegj, pasi ka marré né shqyrtim rekursin né dhomén e késhillimit, ka
vendosur mospranimin e tij, vendim ky qé éshté né pajtim me kuadrin pérkatés procedural penal. Né
kété menyré, Gjykata e Larté, duke u shprehur se nuk ka shkage nga ata gé parashikon neni 432 i
Kodit té Procedurés Penale, ka mbajtur géndrim lidhur me pretendimet e ngritura.

Né kéto kushte, Gjykata Kushtetuese duhet té investohej né ekzaminimin konkret té
pretendimeve té ngritura, nése gendrojné ose jo, né ményré gé té konkludohej nése gjykatat e
zakonshme, né instancat pérkatése, kané zhvilluar process té parregullt ligjor, ashtu si¢ parashtrojné
kérkuesit, gjé qé pérbén shkelje té sé drejtés pér njé proces té rregullt ligjor, parashikuar né nenin 42 té
Kushtetutés.

Megjithése pretendimet e ngritura jané né njé numér té madh. ,mendojmé se mund té
grupohen né pjesé, dhe konkretisht:

1. Shkelur ndalimi nullum crimen nulla poena sine lege (neni 29 i Kushtetutés);

2. Shkelur ndalimi ne bis in idem (neni 34);

3. Shkelur parimi i gjykimit nga njé gjykaté e krijuar me ligj (neni 42);

4. Shkelur ndalimi se askush nuk mund té deklarohet fajtor mbi bazén e té dhénave té
mbledhura né ményré té paligjshme (neni 32/2);

5. Shkelur e drejta e mbrojtjes me avokat (neni 31/¢).

Duke i paré pretendimet e mésipérme té kérkuesve, rezulton se jo té gjitha kéto pérmenden
shprehimisht né nenin 42 té Kushtetutés, por jané té rregulluara né dispozita té tjera té saj si té drejta
mé vete. Konkretisht, parimi i mosdénimit pa ligj, e drejta e mbrojtjes me avokat, e drejta e
mosdénimit mbi bazén e té dhénave té& mbledhura né ményré té paligjshme, e drejta e mosdénimit mé
shumé se njé heré pér té njéjtén vepér penale, jané sanksionuar respektivisht né nenet 29, 31/¢, 32/2
dhe 34 té Kushtetutés. Megjithaté, mendojmé se kéto jané parime themelore pér njé proces té drejté
penal dhe si té tilla jané aspekte té réndésishme pér respektimin e té drejtés kushtetuese pér njé proces
té rregullt ligjor. Pér pasojé, Gjykata Kushtetuese duhet té angazhohet né ekzaminimin e pretendimeve
té késaj natyre, té cilat kané té bé&jné me esencén e njé procesi té drejté penal.

1. Pretendimi pér shkeljen e parimit t¢ mosdénimit pa ligj (nullum crimen nulla poena sine
lege) (neni 29 i Kushtetutés).

Sipas kérkuesve, né kohén kur gjykatat deklarojné krijimin e organizatés kriminale, vepra
penale e trafikut té narkotikéve nuk parashikohej né Kodin Penal, gjé gé sipas kérkuesve, vjen né
kundérshtim me ndalimin nullum crimen nulla poena sine lege, té sanksionuar né nenin 29 té
Kushtetutés sé Republikés sé Shqipérisé, si dhe né nenin 7 té Konventés Evropiane pér té Drejtat e
Njeriut.

Sic éshté shprehur né disa vendime té saj, Gjykata Evropiane pér té Drejtat e Njeriut, garancia
e mishéruar né nenin 7 té Konventés (e sanksionuar me té njéjtén forcé edhe né nenin 29 té
Kushtetutés sé Republikés sé Shqipérisé), ... éshté njé element thelbésor i shtetit té sé drejtés. Kjo
garanci duhet té intepretohet dhe aplikohet né ményré té tillé gé té ofrojé garanci efektive kundér
ndjekjes, deklarimit fajtor dhe dénimit arhitrar (¢éshtja Streletz).

Ndalimi i sanksionuar né dispozitat e mésipérme shfaget né disa aspekte. Késhtu, ky ndalim
kérkon qé deklarimi i fajésisé, pér pasojé edhe dénimi respektiv, duhet té bazohet né njé ligj té
shkruar, ndérsa ligji i pashkruar nuk mund té pérbéjé bazé pér pérgjegjésiné penale. (Ky parim né té
drejtén romake shprehej me formulen nullum crimen, nulla poena sine lege scripta) Njé aspekt tjetér i
ndalimit éshté moszbatimi i analogjisé (nullum crimen, nulla poena sine lege stricta). Analogjia

penale, ka pér géllim té justifikojé fajésiné dhe dénimin e té akuzuarit, duke béré transferimin e njé
legjislacioni né njé situaté tjetér pa ligj (pér shkak té boshllékut ligjor). Me géllim mbrojtjen e té
akuzuarit, analogjia penale éshté e ndaluar (neni 1/c, paragrafi Il i Kodit Penal). Ndérsa, aplikimi i
analogjisé penale kur éshté né favor té té akuzuarit éshté i lejuar. Njé aspekt tjetér i kétij ndalimi éshté
moszbatimi i ligjeve me fuqi prapavepruese (nullum crimen, nulla poena sine lege praevia). Sipas
kétij ndalimi nuk mund té jepet dénim me fugi prapavepruese pér njé vepér penale, apo njé dénim mé i
réndé. Ndérshkueshméria dhe masa e dénimit duhet té& kené gené pércaktuar né ligj para se té kryhej
akti kriminal. Shprehje tjetér e parimit t&é mésipérm éshté edhe ndalimi i termave té pagarté né ligjet
penale (nullum crimen, nulla poena sine lege certa). Kjo do té thoté, se elementet e krimit dhe dénimi
pérkatés duhet té pércaktohen garté né ligj. Kjo kérkesé plotésohet kur nga formulimi i dispozités
pérkatése, dhe né rast se éshté nevoja, me ndihmén e interpretimit nga ana e gjykatés, individi ka
mundési té dijé se cilat veprime apo mosveprime do ta béjné até penalisht pérgjegjés.

Né céshtjen né shqyrtim, kérkuesit Arben Bérballa dhe Sokol Koviu, ndérmjet té tjerash, jané
deklaruar fajtoré dhe jané dénuar pér veprén penale té “Organizimit dhe drejtimit té organizatés
kriminale me géllim trafikimin e paligjshém té narkotikéve”, parashikuar né nenin 284/a té Kodit
Penal. Sipas vendimeve té gjykatave té zakonshme, aktiviteti kriminal i kérkuesve éshté zhvilluar gjaté
periudhés 1998 - janar 2001. Vepra penale e sipérpérmendur, pér té cilén jané deklaruar fajtoré dhe
dénuar kérkuesit éshté shtuar né Kodin Penal me ligjin nr.8279, daté 15.01.1998 “Pér disa ndryshime e
shtesa né ligjin nr.7895, daté 27.01.1995 “Pér Kodin Penal t& Republikés sé Shqipérisé””. Pér pasojé,
vepra penale gé u éshté atribuar kérkuesve né até kohé parashikohej né Kodin Penal.

Né kuadrin e pretendimit té tyre pér shkeljen e parimit té sipérpérmendur té mosdénimit pa
ligj, kérkuesit kané arsyetuar se vepra penale e “Trafikut té Narkotikéve” e cila pérfshin edhe trafikun
ndérkombétar té narkotikéve, éshté shtuar né Kodin Penal me ligjin nr.8733, date 24.01.2001, “Pér
disa shtesa e ndryshime né ligjin nr.7895, daté 27.01.1995 “Kodi Penal i Republikés sé Shqipérisé””,
ku pas nenit 283 éshté shtuar neni 283/a.

Eshté e vérteté se né vitin 2001 né Kodin Penal éshté shtuar neni 283/a, por si¢ rezulton nga
materialet e dosjes, kérkuesit nuk jané deklaruar fajtoré né bazé té késaj dispozite, por né bazé té nenit
284/a té Kodit Penal, dispozité kjo gé éshté miratuar né janar 1998. Sic¢ pranohet edhe né doktrinén e
sé drejtés penale, né kéndvéshtrimin e pasojave kriminale, né varési té genies ose jo té€ pasojés si
element i figurés sé veprés penale, kéto té fundit, ndahen né materiale dhe formale. Duke e analizuar
né kété véshtrim figurén e veprés penale gé parashikon neni 284/a, mund té konkludohet se ajo
pérfshihet né figurat formale té veprave penale, gjé qé do té thoté se kjo vepér konsiderohet e kryer gé
nga momenti i organizimit dhe i pjesémarrjes né organizatén kriminale pavarésisht nga ardhja e
pasojave. Kur nga veprimtaria e organizatés kriminale kané ardhur edhe pasoja, atéheré veprat penale
do té konkurrojné.

Né kéto rrethana, mendojmé se duhet té konkludohet se kérkuesit jané deklaruar fajtoré dhe
dénuar pér njé vepér penale gé né kohén e kryerjes parashikohej né ligj, dhe pér pasojé, dénimi i tyre
pér kété vepér penale nuk éshté arbitrar.

Né kuadrin e pretendimit pér shkeljen e parimit té sipérpérmendur té mosdénimit pa ligj,
kérkuesit kané pretenduar gjithashtu, se né dénimin e tyre gjykatat kané aplikuar ligjin penal me
analogji, gjé gé éshté e ndaluar edhe nga neni 1/c/2 i Kodit Penal.

Duke pasur parasysh nocionin e pérgjithshém té analogjisé té trajtuar edhe mé sipér,
mendojmé se edhe ky pretendim nuk éshté i bazuar.

Késhtu, né kété drejtim, si aspekt té aplikimit té analogjisé nga ana e gjykatave té zakonshme,
kérkuesit parashtrojné se Gjykata e Shkallés sé Paré Tirang, né fagen 14 té vendimit té saj, ka pranuar
se “Kjo analizé e mésipérme rezulton té jeté né materialin e dosjes voluminoze té ardhur nga
autoritetet italiane me nr.1010/99 dhe konkretisht né volumin 11”.

Né kundérshtim me sa pretendojné kérkuesit, né fagen 14 té vendimit té gjykatés sé shkallés
sé paré, pérshkruhen rrethanat e ardhjes né Shqipéri té dy shtetasve kolumbiane, té kontakteve qé kané
pasur kétu dhe rrethana té tjera. Né kété pjesé té vendimit nuk é&shté béré ndonjé analizé ligjore e
Céshtjes, por analizé e provave, gjé gé nuk ka té béjé me analogjiné. Analogjia, megjithése né procesin
penal éshté e ndaluar, me pérjashtim té rastit kur éshté né favor té té akuzuarit, ka té b&jé me aplikimin
e njé situate ligjore té njohur, pér té béré cilésimin ligjor té njé rasti (vepre) pér té cilén ka boshllék
ligjor. Pra, né fund té fundit, aplikimi i analogjisé ka té b&jé me cilésimin ligjor gé bén gjykata né njé

céshtje konkrete. Né rastin né shgyrtim, gjykata e shkallés sé paré, né kété pjesé té vendimit té saj, ka
analizuar disa rrethana té kryerjes sé veprés penale té parashikuar nga neni 284/a/1 i Kodit Penal, dhe
nuk ka béré ndonjé analizé té cilésimit juridik té veprés. Pér pasojé nuk ndodhemi para zbatimit té
ligjit me analogji.

Nga ana e tij, kérkuesi Sokol Kogiu, si aspekt té shkeljes sé parimit té mosdénimit pa ligj, ka
pretenduar, né vecanti, se lidhur me veprén penale té falsifikimit té letérnjoftimeve apo vizave,
parashikuar nga neni 189/1 té Kodit Penal, éshté dénuar me 9 vjet burgim, ndérkohé gé maksimumi i
dénimit gé parashikon kjo dispozité éshté 5 vjet burgim.

Edhe ky pretendim i kérkuesit nuk éshté i bazuar.

Eshté e vérteté se né mbajtjen e procesverbalit apo né zbardhjen e vendimit gjyqgésor éshté
shénuar sikur kérkuesi éshté denuar me 9 vjet burgim, por mendojmé se Ky pérbén njé gabim material
pér shkak té njé séré rrethanash. Késhtu, lidhur me veprén penale té falsifikimit, parashikuar nga neni
189/1 té Kodit Penal, si¢ rezulton edhe nga procesverbali gjyqgésor, prokurori i ¢éshtjes pér kété vepér
penale ka kérkuar dénimin me 9 muaj burgim. Po késhtu, edhe nga doréshkrimi i vendimit té gjykatés
rezulton se kérkuesi pér kété vepér penale éshté dénuar me 9 muaj burgim. Pérvec késaj, edhe
bashképunétori tjetér Frederik Durda pér kété vepér éshté dénuar me 9 muaj burgim. Dhe mé né fund,
duke béré bashkimin e dénimeve né bazé té nenit 55 té Kodit Penal, 12 vjet burgim pér veprén penale
té parashikuar nga neni 284/a/1 té Kodit Penal, 10 vjet burgim pér veprén penale té parashikuar nga
neni 333 té Kodit Penal dhe 9 muaj burgim pér veprén penale té parashikuar nga neni 189 té Kodit
Penal, duke zgjedhur sistemin e dénimit mé té réndé té shtuar, e ka dénuar me 15 vjet hegje té lirisé.
Nga té gjitha kéto rrethana mund té arrihet né pérfundimin se pér veprén penale té falsifikimit té
letérnjoftimeve dhe vizave kérkuesi éshté dénuar jo me 9 vjet burgim, por me 9 muaj burgim, dhe se
shénimi i pretenduar pérbén gabim material.

2. Pretendimi pér shkeljen e parimit t¢ mosdénimit mé shumé se njé heré pér té njéjtén vepér
penale (ne bis in idem) (neni 34 i Kushtetutés dhe neni 4 i protokollit 7 t¢ Konventés Evropiane pér té
Drejtat e Njeriut).

Kérkuesit kané pretenduar se né shkelje té kétij parimi kushtetues ata jané dénuar dy heré pér
té njéjtén vepér penale té “Organizimit dhe drejtimit té organizatave kriminale”, njé heré sipas nenit
284/al1 té Kodit Penal dhe njé heré sipas nenit 333 té po kétij Kodi.

Ndalimi kushtetues i dénimit mé shumé se njé heré pér té njéjtén vepér penale éshté shprehje e
parimit té sé drejtés penale, se denimi duhet té jeté i drejté, d.m.th. se dénimi duhet té jeté né pérputhje
me natyrén dhe shkallén e rrezikshmérisé shogérore té veprés penale, me rrethanat e kryerjes sé veprés
dhe personalitetin e té akuzuarit. Ky parim pérjashton deklarimin fajtor dhe dénimin mé shumé se njé
heré té té akuzuarit pér té& njéjtén vepér penale, pér té cilén éshté dhéné njé heré njé vendim
pérfundimtar, apo cilésimin e sé njéjtés vepér penale sipas dispozitave té ndryshme penale, kur
cilésimi ligjor i veprés njé heré béhet sipas njé ligji t& pérgjithshém dhe njé heré sipas njé ligji té
posacém, ose kur njéra dispozité mund té quhet si nénseksion i njé dispozite tjetér. Ndalimi pérjashton
gjithashtu konsiderimin né té njéjtén kohé té njé rrethane si rrethané cilésuese dhe si rrethané
rénduese. Sipas té drejtés penale, njé denim i méparshém nuk mund té merret parasysh mé tepér se njé
heré pér géllimet e pércaktimit té dénimit né rastet kur dénimi pérbén njé rrethané rénduese té palidhur
me cilésimin ligjor t& veprés penale. Po késhtu, njé dénim i méparshém nuk mund té merret né
konsideraté pérséri né rastin kur koncepti i “veprés penale té pérséritur” apo i “kryerjes sé njé vepre
penale nga njé person i cili ka kryer tashmé njé vepér penale” pérdoret si argument né mbéshtetje té
dénimit (deklarimit fajtor). Si¢ éshté shprehur Gjykata Evropiane pér té Drejtat e Njeriut, né ¢éshtjen
Franz Fischer kundér Austrisgé, fakti sé njé akt i vetém pérbén mé tepér sé njé vepér penale nuk éshté
né kundérshtim me kété parim. Megjithaté, ka raste, kur njé sjellje (akt) kriminale, né pamje té paré,
duket se pérbén mé tepér se njé vepér penale, megjithése njé ekzaminim mé i kujdesshém tregon se
duhet té procedohet vetém njé vepér penale sepse, kjo e fundit (vepra penale) pérfshin té gjitha
shkeljet gé pérfshihen né veprat e tjera. Njé shembull i dukshém do te ishte sjellja (akti) kriminale, e
cila pérbén dy vepra penale, njéra prej té cilave pérmban ekzakt té njéjtét elemente si tjetra plus edhe
njé tjetér. Pér pasojé, duhet té ekzaminohet nése té tilla vepra penale kané ose jo té njéjtat elemente té
domosdoshém.

Né véshtrim té konsideratave té mésipérme, si dhe duke pasur parasysh pretendimin konkret té
kérkuesve, si dhe formulimin e nenit 34 té Kushtetutés se “Askush nuk mund té dénohet mé shumé se

njé heré pér té njéjtén vepér penale dhe as té gjykohet sérish ...”, ¢céshtja shtrohet, nése kérkuesit jané
dénuar mé shumé se njé heré pér té njéjtén vepér penale.

Nga vendimet e gjykatave té zakonshme rezulton se kérkuesit jané deklaruar fajtoré dhe
dénuar pér veprat penale té “Organizimit dhe drejtimit té organizatés kriminale me géllim trafikimin e
narkotikéve”, parashikuar nga neni 284/a/1 té Kodit Penal dhe até té “Krijimit t& bandés sé armatosur
dhe té organizatés kriminale”, parashikuar nga neni 333 i Kodit Penal.

Pér té konkluduar nése kérkuesit jané dénuar mé shumé sé njé heré pér té njéjtén vepér,
Gjykata duhet té verifikojé nése kéto vepra penale kané té njéjtat elemente t¢ domosdoshme. Késhtu,
té dyja figurat e veprave penale gé parashikojné nenet 284/a/1 dhe 333 té Kodit Penal, parashikojné
krijimin dhe drejtimin e organizatave kriminale, por dallimi ndérmjet tyre géndron né até gé
organizata kriminale gé parashikon dispozita e paré ka njé géllim té posacém, até té “trafikimit té
lIéndéve narkotike”, ndérsa organizata qé parashikon dispozita tjetér, éshté e pérgjithshme. Pérvec
késaj, e njéjta veprimtari me géllim trafikimin e narkotikéve gé ka formuar anén objektive té veprés
penale té parashikuar nga neni 284/a/1 i Kodit Penal, e cila éshté njé sjellje e posagcme, pérbén anén
objektive té veprés penale té parashikuar nga neni 333 i Kodit Penal. Pér pasojé, e njéjta sjellje, né té
njéjtén kohé, éshté cilésuar edhe sipas njé dispozite gé parashikon njé vepér té pérgjithshme penale
(neni 333 i Kodit Penal) edhe sipas njé dispozite gé parashikon njé vepér té posacme penale (neni
284/a/1 i po kétij Kodi), gjé gé éshté e papranueshme. Kétu kemi parasysh edhe faktin se nuk éshté
vértetuar se né planin e veprimtarisé sé tyre kriminale, kérkuesit kishin pérfshiré edhe kryerjen e
krimeve té tjera, pérvec trafikimit té narkotikéve.

Pér pasojé, mendojmé se kérkuesit jané dénuar mé shumé se njé heré pér té njéjtén vepér
penale, gjé gé vjen né kundérshtim me nenin 34 té Kushtetutés.

3. Pretendimi pér shkeljen e parimit té gjykimit nga njé “gjykaté e caktuar me ligj” (neni 42/2
i Kushtetutes).

Mendojmé se, fraza “gjykaté ... e caktuar me ligj” né nenin 42/2 té Kushtetutés mbulon jo
vetém bazén ligjore pér veté ekzistencén e gjykatés, por edhe kompozimin e trupit gjykues té ngarkuar
pér shgyrtimin e ¢do c¢éshtje konkrete. Pér pasojé, éshté e nevojshme té ekzaminohen pretendime té
tilla si ato né rastin né shqyrtim, lidhur me shkeljen e rregullave ligjore pér caktimin e gjyqtaréve né
pérbérje t€ njé trupi gjykues, dhe konkretisht t€ nenit 28/4 té ligjit nr.8436, date 28.12.1998 “Pér
organizimin e pushtetit gjygésor né Republikén e Shqipérisé”.

Kérkuesit kané pretenduar se né caktimin e gjyqtaréve té apelit pér té gjykuar pér llogari té
Gjykatés sé& Apelit Tirané, né rastin né shqyrtim, Késhilli i Larté i Drejtésisé, ka vepruar né
kundérshtim me dispozitén e mésipérme. Sipas kérkuesve nuk rezulton se gjyqtarét e caktuar kané
dhéné doréhegjen pér shqyrtimin e ¢éshtjes né ngarkim té tyre, dhe pér pasojé, nuk éshté e vérteté se
né Gjykatén e Apelit Tirané nuk mund té formohej trupi gjykues pér gjykimin e késaj ¢ceshtjeje.

Ky pretendim éshté i pabazuar. Sipas nenit 28/4, té ligjit t&¢ mésipérm, Késhilli i Larté i
Drejtésisé, me propozimin e Ministrit t& Drejtésisé, mund té emérojé njé gjyqtar té gjykojé njé numér
céshtjesh né njé gjykaté tjetér té té njéjtit nivel, nése mungojné gjyqgtarét né kété gjykaté. Né rastin né
shqyrtim, si¢ rezulton edhe nga materialet e dosjes, né kundérshtim me sa pretendojné kérkuesit, disa
nga gjyqgtarét e Gjykatés sé Apelit Tirané, kané dhéné doréhegjen, doréhegje qé éshté pranuar nga
kryetari i késaj gjykate né bazé té rregullave té Kodit t& Procedurés Penale, dhe si rezultat né kété
gjykaté kané munguar gjyqtarét pér té formuar trupin gjykues pér shqyrtimin e ¢éshtjes né ngarkim té
kérkuesve. Pér pasojé, ka géné pikerisht rasti qé parashikon dispozita e mésipérme e ligjit “Pér
organizimin dhe funksionimin e pushtetit gjygésor ...” kur Késhilli i Larté i Drejtésisé cakton gjygtaré
pér té gjykuar pér llogari té njé gjykate tjetér.

Pérsa mé sipér, mendojme se nuk ka shkelje té parimit té gjykimit nga njé gjykaté e caktuar
me ligj, parashikuar nga neni 42/2 i Kushtetutés.

4. Pretendimi pér shkeljen e parimit t&¢ mosdeklarimit fajtor dhe t& mosdénimit mbi bazén e té
dhénave té mbledhura né ményré té paligjshme (neni 32/2 i Kushtetutés).

Lidhur me kété pretendim, mendojmé se pranimi i provave éshté ¢éshtje gé u takon gjykatave
té zakonshme. Detyra e késaj Gjykate éshté té vlerésojé nésé procesi i realizuar né kéto gjykata, i
shqyrtuar si i téré, duke pérfshire edhe ményrén e marrjes sé provave, ka gené i drejté.(Shih: ISGRO)
Normalisht, té gjitha provat duhet té paragiten né prani té té akuzuarit, né njé seancé publike me
géllim gé té realizohet njé proces kontradiktor. Megjithaté, pérdorimi si prova i thénieve té marra né

fazén (e hetimit) paraprake, si dhe né kushtet gqé parashikon neni 369/3 i Kodit té& Procedurés Penale,
nuk éshté, né vetvete, i papajtueshém me paragrafét 3 (d) dhe 1 té nenit 6 té Konventés Evropiane pér
té Drejtat e Njeriut (ose nenet 31/d dhe 42 té Kushtetutés), me kusht gé té respektohet e drejta e
mbrojtjes. Si rregull, kéto té drejta kérkojné qé té akuzuarit t'i jepet njé mundési e pérshtatshme pér té
kundérshtuar njé déshmitar kundér tij (Shih: KOSTOVSKI). Pér pasojé, éshté e domosdoshme té
verifikohet nése kérkuesit e kané patur kété mundési.

Si aspekte té shkeljes sé nenit 32/2 té Kushtetutés kérkuesit kané parashtruar se déshmia e té
quajturés L.Cestari éshté marré né shkelje té nenit 31/d té Kushtetutés dhe nenit 6/1/3 (d) té Konventés
Europiane pér té Drejtat e Njeriut. Né kété kuadér kérkuesit kané pretenduar gjithashtu se jané shkelur
rregullat procedurale edhe né caktimin e pérkthyesit gé ka asistuar né procesin e pyetjes sé
déshmitares né ekzekutim té letérporosisé si dhe né zhvillimin e njohjes me fotografi nga ana e
déshmitares L.Cestari.

- Lidhur me pyetjen, me cilésiné e déshmitares, té shtetases italiane L.Cestari, nga materialet e
dosjes rezulton se organet e procedimit si dhe gjykata kané vepruar né perputhje me kuadrin
procedural pérkatés. Késhtu, Gjykata e Shkallés sé Paré Tirané, mbi kérkesén e prokurorit té céshtjes,
né bazé té neneve 509 e vijues té Kodit té Procedurés Penale si dhe né bazé té Konventés sé Keshillit
té Evropés “Pér ndihmén e ndérsjellté juridike né fushén penale” té datés 20 Prill 1957 dhe té
Protokollit shtesé té datés 17 Mars 1997, té ratifikuar me ligjin nr.8498, date 10.06.1999, megé u jané
drejtuar me letérporosi autoriteteve italiane, me géllim gé té bénin té mundur paragitjen e té
sipérpérmendurés pérpara gjykatés pér té déshmuar né procesin né ngarkim té kérkuesve. Meqé
déshmitatja éshté shprehur se nuk mund té paraqgitej pérpara Gjykatés sé Shkallés sé Paré Tirané pér té
déshmuar, kjo gjykaté u éshté drejtuar pérséri autoriteteve pérkatése italiane gé té bénin t& mundur
pyetjen e déshmitares né vendbanimin e saj né Itali. Né kété ményré, né pérputhje me Konventén e
sipérpérmendur si dhe né bazé té dispozitave té Kodit té Procedurés Penale ltaliane, pyetja e
déshmitares éshté realizuar nga ana e Gjykatés sé Apelit, Romé né datén 25.11.2002. Né procesin e
pyetjes kané marré pjesé edhe avokatét e caktuar nga gjykata kryesisht, megé avokatét e zgjedhur nga
kérkuesit nuk kané pranuar, prokurorét e céshtjes si dhe tre anetarét e trupit gjykues té Gjykatés sé
Shkallés sé Paré Tirané. Procesverbali si dhe materiali i incizuar né ekzekutim té letérporosisé i éshté
dérguar népermijet Ministrisé sé Drejtésisé, gjykatés sé shkalles sé paré, dhe mé pas éshté administruar
nga ana e késaj gjykate né seancé gjyqgésore né prani té kérkuesve.

Edhe pér caktimin e pérkthyesit si dhe pér zhvillimin e njohjes me fotografi mendojmé se nuk
ka shkelje. Né kété rast, si¢ rezulton nga materialet e dosjes, vecanérisht nga procesverbali pérkatés,
né kété drejtim organet e procedimit kané respektuar rregullat procedurale.

Né kéto kushte, né kundérshtim me sa pretendojné kérkuesit, pyetja e déshmitares L.Cestari
éshté béré né pérputhje me nenin 31/d té Kushtetutés si dhe me nenin 6/3 (d) té Konventés Europiane
pér té Drejtat e Njeriut.

- Si aspekt tjetér té shkeljes sé nenit 32/2 té Kushtetutés kérkuesit kané parashtruar cilésimin si
déshmi té thénieve té shtetasit kolumhian T. Mateus, théniet e té cilit, sipas kérkuesve jané pranuar si
prové né kundérshtim me rregullat procedurale.

Lidhur me kété pretendim, nga materialet e ¢éshtjes rezulton, se nga ana e Gjykatés sé
Shkallés sé Paré Tirané, me anén e letérporosive daté 02.02.2001, date 04.03.2002 dhe daté
14.05.2002, drejtuar autoriteteve gjygésore italiane té bénin t€ mundur dérgimin e disa materialeve gé
lidheshin me déshminé e déshmitarit T. Mateus. Autoritetet gjygésore italiane, bazuar né Traktatin
“Pér asistencé reciproke né fushén penale” midis Republikés Italiane dhe Shteteve té Bashkuara té
Amerikés, i kané dérguar SHBA-sé letérporosiné pér pyetjen me cilésiné e déshmitarit té shtetasit
kolumbian T. Mateus, gé gjendej i arrestuar prané Zyrave Federale té Shtetit New York, pyetje gé
éshté realizuar né datén 30.01.2002. Mé pas, né ekzekutim té letérporosive té sipérpérmendura,
autoritetet italiane i kané dérguar Gjykatés sé Shkallés sé Paré Tirané, materialet gé& pasqyronin
déshminé e T.Mateus, marré né pyetje nga autoriteti procedues pérkates i Nju Jorkut, material i
dérguar edhe i incizuar. Si¢ rezulton nga vendimi i gjykatés sé shkallés sé paré, kéto materiale jané
administruar nga kjo gjykaté, né kuadrin e leximeve té lejueshme, si “deklarime té béra nga shtetasi i
huaj jashté shtetit” né bazé té nenit 369/3 té Kodit té Procedurés Penale, material i cili, sipas gjykatés,
éshté vlerésuar duke u lidhur me provat e tjera.

Pérsa mé sipér, edhe lidhur me administrimin e deklarimeve té té quajturit T. Mateus

mendojmé se nuk konstatohet shkelje.

Né rastin né shqyrtim, megjithése gjykatat, nuk kané gené né gjendje té realizonin pyetjen
personalisht té deshimtaréve L.Cestari e T.Mateus, kjo nuk do té thoté se ato i kané bazuar vendimet e
tyre, vetém, apo né njé masé té madhe, né déshmité e marra népérmjet letérporosive. Ato jané bazuar
edhe né déshmité e tjera, té marra né seancé gjyqésore dhe té€ déshmitaréve té pyetur né fazén e hetimit
gjyqésor, si dhe né njé séré dokumentesh dhe provash materiale.

Prandaj, mendojmé se ndonjé kufizim, i cili mund té jeté i imponuar mbi té drejtat e mbrotjes,
nuk kané gené té tilla sa té privojné kérkuesit nga njé gjykim i drejté. Pér pasojé, mund té konkludohet
se nuk ka patur shkelje té nenit 6/1/3 (d) té Konventés Evropiane pér té Drejtat e Njeriut, si dhe té
neneve 31/d dhe 32/2 né lidhje me nenin 42 té Kushtetutés.

- Edhe pretendimi se aktet e dosjes nr.1010/99 té ardhura nga lItalia, nuk mund té
konsiderohen si prova té vlefshme, mendojmé se nuk éshté i bazuar. Nga materialet e dosjes rezulton
se dosja e mésipérme, né ekzekutim té letérporosive té sipérpérmendura, éshté dérguar nga ana e
autoriteteve italiane, né rrugé institucionale, duke respektuar té gjithé procedurén pérkatése qé
parashikon Kodit i Procedurés Penale si dhe Konventa pérkatése e Késhillit té Europés.

5. Pretendimi pér shkeljen e té drejtés sé mbrojtjes me avokat, parashikuar nga neni 31/¢ né
lidhje me nenin 42 té Kushtetutés si dhe neni 6/1/3c té Konventés Evropiane pér té Drejtat e Njeriut.

Mendojmé se edhe Ky pretendim nuk éshté i bazuar. Nga materialet e dosjes rezulton se
kérkuesit jané mbrojtur nga avokaté té zgjedhur nga veté ata. Pér shkeljen e késaj té drejte kérkuesit i
referohen seancés gjygésore té datés 18.03.2003 té zhvilluar nga Gjykata e Shkallés sé Paré Tirané. Né
kété seancé, gjykata e ka pérjashtuar avokatin e kérkuesit Sokol Kogiu, pér shkelje té rregullave té
seancés gjyqésore, dhe né vend té tij ka caktuar kryesisht njé avokat tjetér. Me caktimin e kétij avokati
seanca kété daté nuk ka vazhduar mé.

Né kéto rrethana, mendojmé se caktimi i njé avokati kryesisht pér kérkuesin Sokol Kociu né
vend té avokatit té zgjedhur prej tij, nuk ka cénuar té drejtén e mbrojtjes sé kérkuesit. PEér mé tepér,
kétu kemi parasysh se kjo seancé zé njé hapesiré shumé té vogél né véllimin e seancave gjygésore pér
gjykimin e késaj céshtje.

Pér té gjitha argumentet e parashtruara mé sipér, mendojmé se pérderisa konstatohej shkelja e
ndalimit t& mosdénimit mé shumé se njé here pér té njéjtén vepér penale, vendimi i kolegjit Penal té
Gjykatés sé Lart duhet té deklarohet si antikushtetues dhe ¢éshtja té dérgohet pér shqyrtim né po até
gjykaté.

Tirané mé 29.12.2005

Anétaré: P.Pllogi, S.Sadushi, Xh. Zaganjori

